
Mwanakazi 
wakaimilila musi 
mwa lupili 
la ciwawa, 
masoghake 
ghakulawiska 
cakucilika 
cakofya.  
Mwana 
wake 
wakafwa.



Nyina wakawa Maliya, ndipo 
wakamilira pafupi na malo uko Yesu 
wakamukhokhomerera 
pa mphinjika. 



Kasi cikacitika uli ici?  
Kasi Yesu wangamalizga 
umoyo wakakhala uwemi 

munthowa yokofya 
ntheura?  Kasi Ciuta 

wangacilekelera 
uli kuti

mwana wake
wakhokhomelewe na 

kufwila pa mphinjika?  
Kasi Yesu waka budiska 
pa umo wakawila?  Kasi 
Ciuta wakatondeka?



Yayi Ciuta wakatondeka 
cara.  Yesu wakabudiska 
cara.  Yesu wakamanyanga 
kuti wizamukukomeka na 
wanthu wazaghali.  Na 
paubonda wakauwo Yesu, 
Simioni wakamuphalira 
Maliya kuti, citima cili 
panthazi. 



Madazi 
ghakucepa 
ndipo Yesu 
wandakomeke, 
mwanakazi wakiza 
kumuthila mafuta 
ghonunkhila kumalundi 
kwake.  “Wakutaya 
ndalama,” wasambiri 
wakadinginika.  “Wacita ncito 
iwemi,” Yesu wakazgola.  “Wanozgela 
nyifwa yene.”  Mazga ghankhongona agha!



Vati vajumpha ivi Yudasi 
yumoza wa wasambili 
wa Yesu wakazomera 
kumupeleka Yesu 
kwa wasembe pa 
ndalama za siliva 
makhumi 
ghatatu.



Pa phwando la pasaka 
yawa Yuda wakalya ka 
umaliro na wasambili wake.  
Wakawaphalira vinthu 
vinandi vokhwaskana na 
Ciuta na vilayizgo vake 
kwa awo wakumutemwa.



Ndipo Yesu wakawapa 
cibama na nkhombo kuti 
walye na kumwa wose.  Ivi 
vikawa kuti wakumbukenge 
kuti thupi na ndopa za Yesu 
vikapelekeka kuti pawe 
cigowokelo cazakwananga.



Ndipo Yesu wakawaphalira wabwezi wake kuti 
wapelekekenge iye ndipo wati wamucimbire.  Petro 
wakati, “Ningamucimbirani cara ine.”  “Tambala 
wandalire ca uti unikane katatu,” wakazgola Yesu.



Kwati kwafipa 
Yesu wakaluta 
kukapemphera 
mu munda wa 
Getsemani.  
Wasambili awo 
wakawa naye 
wakagona tulo.  Yesu 
wakapemphera, “O 
wadada” “…lekani 
nkhombo iyi 
inijumphe.  Kwani 
khumbo lane cara 
kweni khumbo linu.”



Mwakabuci gulu la wanthu likafika mu 
munda, lolongozgeka na Yuda.  Yesu 
wakakana cara, kwene Petro 
wakadumula khutu lamunthu.  
Cisisi Yesu wakamanya 
kuti kupelekeka 
kwake ni khumbo 
la Ciuta.



Gulu lila likamutola Yesu kwa wasembe mulara ndipo 
walongozgi wa wa Yuda wakati wakwenera kufwa.  

Pafupi, Petro wakimilira
kumoto wa wa ncito

na kulawiska.



Katatu wanthu wakani dodoliska Petro nakuti, 
“Ukawa na Yesu!”  Katatu Petro wakakana, kuyana na 

umo Yesu wakanenera.
Petro wakalemba na

kukulapizga.



Panyengo yeneiyo 
tambala wakalira.  
Cikawa nga ni mazgo 
gha Ciuta kwa Petro.  
Pokumbukira mazgo gha 
Yesu, Petro wakalira.



Yudasi wakawa na citima, 
naye.  Wakamanya kuti 
Yesu wakawevye mulandu uli 
ose.  Yudasi wakakawezga 
ndalama za siliva makhumi 

ghatatu zila kweni 
wasembe wakazilola 

cara. 



Yudasi wakataya 
pasi ndalama 
wakafuma na 
kukajinyonga. 



Wasembe wakiza naye Yesu kwa 
Pilato, nduna yaku Roma.  Pilato 
wakati, “nindasangemo kaheni 
mwa munthu uyu.”  Kwene gulu 

likapitilizga
kukokomoka,
“Wapaikike!
Wapaikike!” 



Paumaliro Pilato wakazomela, 
nakugamula kuti Yesu wakafwe pa 
mphinjika.  Asilikali wakamutimba 
Yesu, Kumuthunyila pa maso na 
kumuthyapula.  Wakapanga cisoti 
ca minga nakuvwalika Yesu.  Ndipo 
wakamukhokhomera kuti wafwe 
pa mphinjika.



Yesu wakamanyanga kuti Nthowa iyi 
wakamanyaso kuti nyifwa yakwe yizenge na 
cigowokero ca wakwananga awo wakuwika cigomozgo 

cawo mwa iye.  Wankhungu
wawili wakakhomeka

na Yesu.  Yumoza
wakapulikana naye Yesu

na kuluta ku paladizo.
Munyake cara.



Nghati ma awala gha visusgo, 
Yesu wakati, “Kwamala,” 
nakufwa.  Nchito yake 
ikamalika.  Wabwezi 
wake wakamubika 
mu dindi.



Wasilikali waku Roma 
wakangyela nakulilonda 
dindi.  Kukawevye 
wakunjira panji 
kufuma. 



Uwenge umaliro ni 
uwu, cikawanga cinthu 
cakuzizwa.  Yesu 
waka khalilira 
wakufwa cara!



Namulenji dazi lakudanga kwa 
sabata, wanyake pa wasambili 
wa Yesu wakasanga cilibwe 
ca kunkhuzgikapo 
pa dindi.  
Wati walawiska 
mukati, Yesu 
wakawamoso 
cara. 



Mwanakazi yomoza wakakhalila 
kumalo uko wakakhuza.  Yesu 
wakamuonekera!  Wakacimbira 
na cimwemwe kukaphalira 
wasambili wanyake.



“YESU NGWAMOYO!  
YESU WAWELAKO 
KWA WAKUFWA!”



Sono Yesu wakiza kuwasambili 
nakuwalongola mabamba gha m’zimali 
mumawoko ghake.  Ukawa unenesko.  

YESU WAKAWASO NA MOYO!  
Wakam’gowokera Petro pawakamukana, 

ndipo wakawaphalira wasambili wake kuti 
waphalire wanthu wose za iye.  Ndipo 
wakawelera Kucanya uko wakafuma pa 

khismisi yakudanga ira.



Pasaka ya kudanga

Nthalika kufuma mumazgo gha Ciuta, Baibulo,

ikufumila mu

Mateyu 26-28, Luka 22-24, 
Yohane 13-21

“Kunjira kwa mazgo ghinu bukukupeleka 
ungweru.”  Masalimo 119:130



Kwamala



Nthanika ya mu baibulo ikutiphalira za Ciuta withu 
wakutilenga ndipo wakukhumba imwe mumumanye.

Ciuta wakumanya kuti tilikucita viheni, ivo wakucema kwananga.  
Cilango cakwananga ni nyifwa, kweni Ciuta wakumutemwani comene 

wakatuma mwana wake yekha, Yesu, kuti wafwe pa mphinjika 
nikulangika cifukwa ca imwe.  Ndipo Yesu wakauka ku wakufwa na 

kuluta kwao kucanya!  Para mukumupulikira Yesu nakumulomba kuti 
wamugowokelani kwananga kwinu, wati wagowoke!  Wizenge kuzakhala 

mwa imwe sono, ndipo muti mukhale naye muyira-yira.

Para mukupulikila kuti uwu 
ndiwo unenesko, yowoyani ntheura kwa Ciuta:

Wakutemweka Yesu, nkhupulikira kuti ndimwe Ciuta, ndipo 
mukazgoka munthu kuti mufwile kwananga kwane, ndipo sono 

muliso wa moyo.  Na weya njirani mu moyo wane na kunigowokela 
kwananga kwane, kuti niwe na umoyo wa lero ndipo pa zuwa linji 

nkhawe pamoza muyira-yira.  Munovwile kumulondezgani 
nakukhalira imwe pa kuwa mwana winu.  Amen

Welengani Baibulo na kuyowoya na Ciuta mazuwa ghose!  Yohane 3:16

